
Muoroto: 

 

Nĩ gũtaũra, kũrangĩra, gũtheremia, kũgitĩra ona kũiga 

rũthiomi rũũrũ na njĩra ya kĩĩrĩu. Rũthiomi nĩ thagama 

ya rũũrĩrĩ ya kũgererwo nĩ njĩarwa ciaruo ikuuĩte     

ũndũire wao nĩguo ũtũũre ũthegeaga ota ũrĩa Ngai 

Mũũmbi endaga hĩndĩ ĩrĩa    ombaga rũũrĩrĩ rũu na 

handũ ha rũu we wendaga kana ũkarwĩrirĩria. Ningĩ, 

nĩrũkoragwo rũtangĩhota gwĩthema mũikarĩre waruo 

ona rũrigicĩirio nĩ thiomi ingĩ ona ingĩkorwo irĩ na 

hinya ũrĩkũ. Gũtirĩ onaũ ũngiuga ena ma atĩ nĩoĩ rũthi-

omi ruothe; nĩkĩo niĩ mwene, kĩroto gĩakwa nĩ gwĩka 

ũrĩa wothe ingĩhota harĩ ũtuĩria mũkindĩrĩku wĩgiĩ 

rũthiomi rũũrũ, njũĩ atĩ onawe nĩũĩ atĩ nĩ harĩ handũ 

hatigaru. 

Na hau nĩho onawe ũrĩ: reke tũnyitanĩre tũtirĩrĩre rũthi-

omi rwitũ twendete rũtanamerio nĩ icio ingĩ ng’eni. 

Mũciĩ no Mwene. 

KĨONEKI: 

 

Gĩtaũri Gĩkũyũ no kĩhote kũruta wĩra mũnene wa 

gũteithĩrĩria ethi ũũgĩ marĩ thĩinĩ wa ikundi kana arĩ o 

mũũndũ kĩũmbe kũringana na itua rĩake. Gĩtũmi nĩ 

tondũ, gũtirĩ ũndũ ũngĩrema mũũndũ atuĩte itua. Iroto 

ciake ona ingĩhĩngĩcwo nũũ kana nũũ, no mũhaka 

igakinyanĩra matukũ-inĩ make. Ihĩngĩca iria cionekaga 

no cia imera niini. 

Mũgĩkũyũ woothe handũ arũma, oĩ atĩ kĩhumo gĩake nĩ 

Mũkũrwe-inĩ wa Nyagathanga ũrĩa ũrĩ Gaturi thĩinĩ wa 

rũgongo rwa Mũrang’a bũrũri wa Kenya. 

Reke rũthiomi rũũrũ rwitũ rũtuĩke kĩmũrĩ gĩa gwetha 

thaayũ kinya harĩ ndũũrĩrĩ iria ingĩ. 

1430Hrs on 20th April 1995 

Karung’e Village, Mathioya, Kenya 

Ihoto Cia Wandĩki©2010 

 

Ihooto ciothe nĩ ngitĩre. Gũtirĩ gĩcunjĩ ona kĩrĩkũ kĩa 

ibuku rĩrĩ kĩagĩrĩirwo nĩ gũtũmĩrwo hatarĩ na rũtha rwa 

mwene na njĩra ĩrĩkũ kana ĩrĩkũ. Ũngĩenda gũtũmĩra 

gacunjĩ o gothe ga Gĩtaũrĩ Gĩkũyũ, no mũhaka 

wĩtĩkĩrio na maandĩko kuuma kũrĩ mwandĩki. 

Ngaatho: 

Ngaatho cia mwanya ngũcokeria mũtumia wakwa 
Mũthoni wa Ngũithu. Na ciana ciitũ Maina, Kibe,      
Wanjikũ, Ndathũ, Mobutu. Nĩũndũ wa gwĩtĩkĩra 
kũnyũmĩrĩria na kũnyita mbaru wandĩki-inĩ wa ibuku 
rĩrĩ. 

Ndingĩriganĩrwo nĩ wĩra wa bata makĩria ũrutĩtwo nĩ 
H.M. Gathiitũ nĩũndũ wa gwĩtĩkĩra kũnyita mbaru 
kĩmeciria na kĩmbeca tondũ tiga nĩwe, wĩra ũyũ 
ndũngĩhotekekete. Hamwe na Sabina Chege wa Coro 
Fm, ũrĩa wetĩkĩrire  gũtũmĩra mahinda make, gũthooma 
na kũbarĩrĩra wandĩki wa ibuku rĩrĩ. 

Thũmbĩ ya ũhootani nĩngũhumba aandĩki njorua a     
kambuni ya It Is Written Publishers nĩũndũ wa wĩra 
mũnene marutĩte wa gũcaba na kũharĩrĩria Gĩtaũri  
Gĩkũyũ gĩkĩ kinya mũico wa kĩo. Nao nĩ Njogu wa 
Njagĩ, Ngure wa Ngũgĩ, Kipkoech Arap Chumba na 
arĩa othe mahutĩtie itemĩ wĩra- inĩ ũyũ me rungu –inĩ 
rwa kambuni ĩyo. 

Ndingĩhota kũgweta o mũũndũ o wothe ũhutĩtie itemĩ 
thĩinĩ wa wandĩki wa ibũkũ rĩrĩ no nĩ ndamũcokeria 
ngatho nyingĩ mũno na Mwene Nyaga aro mũrathima. 

‘Kũrĩ nyũmba ya mũũmbi, acaria a ũũgĩ na 
makĩria arĩa manjĩtaga guka’ 

MĨGAMBO: 

 

A    a  E e I i O o U u  Ĩ ĩ  Ũ ũ 

B   ba be bi bo bu bĩ bũ 

      bwa bwe bwi bwo bwu bwĩ bwũ 

C  ca  ce  ci co cu cĩ cũ 

       cwa  cwe cwi cwo cwu cwĩ cwũ 

D d  ĩno ĩtũmagĩrwo yambĩrĩirio na nyaambi ‘N’ 

G   ga ge gi go gu gĩ gũ 

      gwa  gwe gwi gwo gwu gwĩ gwũ 

H  ha   he hi ho hu hĩ hũ 

     hwa hwe hwi hwo hwu hwĩ hwũ 

J         j  rora ‘d’ hau igũrũ. 

K   ka ke ki ko ku kĩ kũ 

     kwa kwe kwi kwo kwu kwĩ kwũ 

M  ma me mi mo mu mĩ      mũ 

mba mbe mbi mbo mbu mbĩ mbũ 

 mbwa    mbwe   mbwi    mbwo  mbwu  mbwĩ  mbwũ 

N na ne ni no nu nĩ nũ 

    nda nde ndi ndo ndu ndĩ ndũ 

 Ndwa   ndwe    ndwi     ndwo ndwu ndwĩ ndwũ 

  nga nge ngi ngo ngu ngĩ ngũ 

  ng’a ng’e ng’i ng’o ng’u ng’ĩ ng’ũ  

  ngwa ngwe ngwi ngwo ngwu ngwĩ ngwũ 

   ngw’a   ngw’e  ngw’i   ngw’o  ngw’u   ngw’ĩ   ngw’ũ  

    Nja       nje nji njo nju njĩ njũ 

   Njwa     njwe njwi njwo njwu njwĩ njwũ 

    Nwa      nwe nwi nwo nwu nwĩ nwũ 

      Nya      nye nyi nyo nyu nyĩ nyũ 

      Nywa    nywe   nywi nywo  nywu nywĩ  nywũ 

R     ra       re ri ro ru rĩ rũ 

      Rwa      rwe rwi rwo rwu rwĩ rwũ 

T    ta          te ti to tu tĩ tũ 

  tha       the thi tho thu thĩ thũ 

  Thwa     thwe thwi thwo thwu thwĩ thwũ 

   Twa      twe twi two twu twĩ twũ 

Y    ya        ye   yi   yo   yu   yĩ  yũ 

      Ywa     ywe   ywi   ywo ywu ywĩ ywũ 

 

Menya wega (mw): ciugo iria ciothe itũmagĩrwo harĩ 

rũthiomi rwa gĩĩgĩkũyũ ikoragwo ithondeketwo na             

tũmĩgambo tũmwe ta tũu tũrĩ haaha igũrũ. Tũmwe 

twatuo, tũtitũmĩragwo kaingĩ ona gũtuĩka tũrĩ thĩinĩ wa 

mũtaratara wa gĩĩgĩkũyũ. 

Thĩinĩ wa ndemwa iria itũmagĩrwo kwandĩka: a b c d e (f) 

g h i j k (l) m n o (p) (q) r (s) t u ĩ ũ (v) w (x) y (z).  

Ici hingĩre ititũmĩkaga thĩinĩ wa gĩĩgĩkũyũ. No nĩ harĩ na 

ingĩ igĩrĩ ciongagĩrĩrwo nacio nĩ ĩ na ũ. 

Thĩinĩ wa rũthiomi rũũrũ nĩ harĩ na ikĩro cia 

gũteithĩrĩria kwaria na mũtaratara ũrĩa wagĩrĩire ta ici irĩ 

haaha mũhuro. 

Namo marũũri macio nĩ :- 

 

 .   Karĩkĩro; gekĩragwo harĩa ndũmĩrĩri ĩrũ  gamĩtie na 

ĩkaheana ũhoro   mũgima. 

 ?   Kĩũria; gĩkagĩrwo harĩa ndũmĩrĩri ĩkwendekana 

kũmenyeka. 

 ,    Gatithio gekĩragwo harĩa harĩ na  kahurũko 

mwarĩrie-inĩ. 

 ;    Gatigithio kanini. 

 ()   Kĩhingo. 

 =   Nĩũndũ ũmwe na. 

 +   Rũũri rwa gũtara. 

-    Rũũri rwa kũruta. 

 ÷   Rũũri rwa kũgaya. 

 X   Rũũri rwa maita. 

 !    Kĩgũthũko gĩtũmagĩrwo harĩa harĩ na   watho kana 

kĩmako. 

Tũũhoro twa bata: 

 

Mĩgambo ĩrĩa mĩtũmĩre ……………………. 260 (+) 

Ng’aambi ……….…………………………..7 

Nyambi …………...………………………..13 

 

Kũrora kiugo; rora kĩambĩrĩria gĩa kiugo na hau 

mũhuro ũcarie kiugo kĩrĩa ũrenda kũringana na 

mũtũmĩrĩre wakĩo. 

 

Kĩonereria; caria kiugo ‘mwaganu’. Kĩambĩrĩrĩa gĩa 

kiugo nĩ ‘agana’ wona agana ũcoke hau mũhuro ũrore 

kiugo ‘mwaganu’. 

 

Kiugo ‘mwenderie’: caria kĩhumo gĩa kiugo- nĩkĩo 

‘endia’, rora thĩinĩ wa ‘e’, wakĩona, rora hau mũhuro na  

nĩ ũgũkĩona. 

Atongoria a bũrũri wa Kenya kuuma mwaka-inĩ wa 1964 

Mzee Jomo Kenyatta Daniel Toroitich Arap Moi 

Mwai Kibaki Uhuru Kenyatta 

William Ruto 


